
l’évêque de Bayeux donne en fief un terrain situé à Parfouru sur Odon
à Jehan Guernon en 1466

Livre Noir de l’evêché de Bayeux / tome 1 article 140

Jehan Guernon s’engage à payer une rente de 20 sous tournois à Louis d’Harcourt, évêque de Bayeux et 
patriarche de Jérusalem. Il s’agit d’un terrain avec tout le bois, buisson, bruyère et animaux. Il prend la place
de Jehan Boissel qui renonce à ce bail.

Traduction:

A tous ceulx qui ces lettres verront.
Nicolas de Fouloigne escuier garde du seel des obligations de la viconte de Baieux salut.
Savoir faisons que par devant Alain Hardy et Guillaume de la Court son ajioingt tabellions royaulx audit lieu
de Baieux fut present Jehan Guernon lesne demourant a Parfourru sur Odon.
Lequel de sa bonne voulente sans aucune contrainte confessa a avoir prins en fieu affin de heritage pour lui 
et pour ses hoirs de tres reverend pere en Dieu monseigneur le patriarche de Jerusalem evesque de Baieux.
Cest assavoir une portion de terre avecques tout le bois bysson et bruyere dessi estant ainsy comme tout se 
proporte et contient en long et en lay assis en la dite parroisse de Parfourru tenue du fieu terre et seigneurie 
au dit monseigneur levesque appartenan en icelle parroisse jouxte le Roy notre seigneur dune part et est 
sommiere dautre bute dun bout sur Giot Girart et dautre sur les champs tendans es Landes.
Et fut ce fait par en faisant chimman pour le temps advenir par ledit preneur et ses hoirs au dit monseigneur 
levesque et a ses successeurs vingt souls tournois de rente au terme Saint Michiel en septembre avecques foy
et hommage reliefsxines obeissance de court usage et aides coustumieres les cas offrans pour toutes 
faisances quelxconques.
Lesquieux vingt souls tournois de rente le dit escuier prompt pour lui et pour ses hoirs faire paier et rendre 
chimman pour le temps advenir au dit terme au dit monseigneur levesque et a sesdis successeurs ou au 
porteur de ces lettres par voie executoire et sans autre povoir avoir ne monstrer et faire les dis foy et 
hommage et autres devoirs et aides coustumieres dessi dictes et desclaries les cas offrans par ainsy que len 
ne pourra demander audit escuier ses hoirs ou ayans cause greugneur nombre darrerages desdis vingt souls 
tournois de rente que de deux ans seulement.
Et a ce tenir garder et enterigner paier rendre faire et accomplir ainsy que dit est obliga le dit escuier preneur 
tous ses biens meubles et heritages et de ses hoirs presens et advenir ou quils soient a prendre et vendre 
doffice de justice par le sigent du Roy notre seigneur et par voie de execution trenchie tant pour le principal 
que pour les despens et sens aucun proces ne errement de plet ordonne renoncent a tout ce par quoy ils 
pourroient aller au contraire.
A ce present honnourable homme et discret monseigneur maistre Raoul le Bouvier vicaire de mon dit 
seigneur levesque que le dit heritage confessa a avoir baillie audit escuier par les termes et ainsy que dit est 
pour et en nom de mon dit seigneur levesque.
Et fut ce fait apres les banissemens qui de ce avoient est fais de recordes par Jehan Lamour prevost en icelle 
seigneurie par trois jours de dymence a yessue de grant messe au dit lieu de Parfourru ainsy quil est 
acoustume faire.
Et auxi a ce fust present Jehan Bouissel escuier qui ladicte fieuffe oult agreable et renonca a tout et tel droit 
que demander y pourroit.
En tesmouig de ce ces lettres sont scellees audit seel sauf autre droit.
Ce fut fait lan mil quatre cens sexante six le XIIe jour de mars.
Tesmouigs Peret Alande messie Giot des Mairests prestre et Jehan Guernon escuier le jeune.
En delessant oultre icelui Boissel affin de heritage audit Guernon tel droit quil avoit au dit heritage fait 
comme dessus.


